
Dikjarazzjoni bil-miktub dwar gvern miftuħ u kollaborattiv

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi l-Karta tad-Drittijiet Fundamentali u l-Konvenzjoni ta' Aarhus iħaddnu id-dritt għal 
amministrazzjoni tajba, id-dritt għal aċċess għad-dokumenti u d-dritt li tingħata l-
informazzjoni;

B. billi ċ-ċittadini jistennew dejjem aktar mill-istituzzjonijiet f'termini ta' trasparenza, 
kredibilità u effiċjenza;

C. billi l-interattività għandha tkun mħeġġa bil-qawwa bejn iċ-ċittadini u l-gvernijiet, kif 
ukoll l-istituzzjonijiet Ewropej, biex jissaħħu aktar il-fiduċja u t-trasparenza;

D. billi l-Parlament għandu l-għan li jagħti eżempju tajjeb billi jipprovdi aċċess għall-
informazzjoni u jikkopera maċ-ċittadini;

1. Isostni li l-informazzjoni tas-settur pubbliku hija ġid pubbliku u għandha tkun liberament 
disponibbli u dejjem aċċessibbli online f' format kurrenti li jista' jinqara mill-magni u li 
jippermetti t-tiftix, b'mod konsistenti mal-protezzjoni tad-data personali u l-interessi tas-
sigurtà nazzjonali;

2. Isostni li l-Istrateġija ta' Data Miftuħa tal-Kummissjoni hija pass importanti lejn 
trasparenza akbar u jenfasizza li jeħtieġ li l-Istati Membri jiżviluppaw politiki bħal dawn 
għat-trasparenza u r-responsabilità;

3. Isostni li l-pubbliku għandu jkollu l-opportunità li jipparteċipa fit-tfassil tal-politiki, il-ġbir 
tal-informazzjoni, l-iżvilupp tal-politiki u t-teħid tad-deċiżjonijiet;

4. Jitlob lill-Istati Membri u l-gvernijiet biex jikkollaboraw mas-soċjetà ċivili ħalli 
jiżviluppaw proċessi u pjattaformi għal impenn sinifikanti taċ-ċittadini fil-konsultazzjoni u 
l-innovazzjoni tal-politiki, u jirrapportaw dwar ir-riżultati;

5. Jappoġġja lill-Kummissjoni fl-iżvilupp ta' aktar politiki u pjattaformi fuq id-data miftuħa u 
l-governanza kollaborattiva;

6. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni u lill-Istati Membri tal-Unjoni Ewropea.


